DAGUR UMHVERFISINS

AKUREYRI

sunnudaginn 25. apríl 2004

Glerártorg
FLOKKUN, ENDURVINNSLA, VORVERK

Um helgina verða sérfræðingar um flokkun og endurvinnslu á Glerártorgi og gefa góð ráð.  Kl. 13-16 á sunnudaginn verða þar líka sérfræðingar í vorverkum garðeigenda.
Hvað er gert við dagblöðin? Hvað er gert við fernurnar? Hvað er gert við gosflöskurnar? Hvað er gert við rafhlöðurnar? Hvað er gert við garðaúrganginn?  o.s.frv.  Framtíðin er: allir flokka, nánast allt endurunnið ( lítið til urðunar, allra hagur.

Vel hirtir garðar eru bæjarprýði og sýnir umhyggju fyrir umhverfinu. Fræðist um áburðargjöf í görðum, lífrænar meindýravarnir, runnaklippingar o.m.fl.

Gróðrarstöðin, Krókeyri

OPIÐ HÚS
Kl. 13-16 er opið hús í ræktunarstöðinni fyrir ofan Gróðrarstöðina.  Þar eru m.a. ræktuð sumarblóm bæjarins.  Hægt verður að fræðast um heimajarðgerð á staðnum.  Beygt er inn á Krókeyri og farið eftir þeirri götu suður fyrir gömlu Gróðrarstöðina.

Lystigarðurinn

OPIÐ HÚS
Kl. 13-16 er opið hús í gróðurhúsinu í Lystigarðinum.  Þar er margt fróðlegt að sjá. Gengið er inn að sunnanverðu, frá bílastæðinu við FSA.

Glerárgil
STUTT GÖNGUFERÐ

Kl. 16:00 byrjar stutt ganga með leiðsögn um neðsta hluta Glerárgils.  Á eftir útskýrir jarðfræðingur “rauða millilagið” við Borgarbrautina.  Það talið vera 9-10 milljón ára gamalt.  Gangan byrjar á bílastæði Glerárskóla.  Hún tekur um 1 klst.

=============

DAGUR UMHVERFISINS Á ÍSLANDI

Dagur umhverfisins á Íslandi er 25. apríl ár hvert, skv. ákvörðun ríkisstjórnarinnar. Dagurinn er fæðingardagur Sveins Pálssonar, fyrsta íslenska náttúrufræðingsins, og þess manns sem einna fyrstur hvatti til aðgerða gegn skógareyðingu á Íslandi og orðaði fyrst á íslensku þá hugsun sem nú kallast sjálfbær þróun.
